
				இப்பக்கம் மெய்ப்பு பார்க்கப்படவில்லை
254 நினைவு அலைகள்

அதுவும் பொது மக்களைக் கவர்ந்தது; நெறிப்படுத்தியது. இவர்களுடைய பாடல்களைப் போன்றே, திருச்சி, தியாகராய பாகவதர், காந்தியைப் பற்றிப் பாடிய பாடலைத் தாங்கிய இசைத் தட்டும் மக்கள் மத்தியில் புகழ்பெற்று இருந்தது.

மூவருமே கணிரென்று பாடியிருந்தார்கள்: முனை முறியாமல் பாடினார்கள்; கருத்தாழ முடைய பாடல்களைக் கனிவுடன் பாடி இருந்தார்கள்.

காந்திக்காகக் கண்ணிர் வடித்தேன்

1948 ஆம் ஆண்டு முதல் 1965 அக்டோபர் வரை, மூவருடைய பாடல்களையும் ஆண்டுக்குப் பல முறை, அண்ணன் குத்துசி குருசாமி அவர்கள் வீட்டில் கேட்பேன்.

அந்தப் பாடல்கள், குடும்பத்தில் எல்லோர் உள்ளங்களையும் உருக்கிற்று.

எனினும் என்னைத் தேம்பித் தேம்பி அழ வைத்தன. குழந்தைகளின் கேலிகூட, என் அழுகையை நிறுத்த முடியவில்லை. தாய் மறைந்தபோது, தந்தை மறைந்தபோது, மாமா மறைந்தபோது, கொட்டாத கண்ணிரை, காந்தியடிகளை நினைத்த போதெல்லாம் கொட்டினேன்.

முந்திய மூவரும் எனக்கு உயிரானவர்கள். அண்ணல் காந்தியடிகளோ நாட்டுக்கே உயிரானவர்கள்.

நலிந்தோரின், நாதியற்றோரின் ஒரே நம்பிக்கை நட்சத்திரம். வாராததுபோல் வந்த மாமணியை இழந்தோமே என்ற

வேதனையோடு, பெரியகுளத்தில் இருந்து மதுரைக் குத் திரும்பினோம்.

சென்னை மாவட்டக் கல்வி அலுவலரானேன்

ஆனை காத்திருந்தது. இயக்குநர் என்னைச் சென்னை மாவட்டக் கல்வி அலுவலராக மாற்றி இருந்தார். அதைப் பார்த்ததும் தலை சுற்றிற்று.

மற்றவர்களாக இருந்தால், தலைநகருக்கே மாற்றியுள்ளார்களே. என்று பூரித்துப் போயிருக்கக்கூடும். என் சிந்தனை வேறு விதமாக ஒடிற்று.

